
Bordi i Regents i shtetit të Nju Jorkut ka vendosur standarde për të gjithë ata që mësojnë anglisht në shkollat e 
qytetit të Nju Jorkut. Në përputhje me Ligjin “Asnjë fëmijë të mos mbetet prapa” (No Child Left Behind Act) 
(NCLB), Drejtoria ka hartuar një provim vjetor që mat ecurinë e nxënësve drejt plotësimit të këtyre 
standardeve. Ky provim quhet “Provimi i Arritjeve në Gjuhën Angleze si Gjuhë e Dytë për shtetin e Nju 
Jorkut” (New York State English as a Second Language Achievement Test: NYSESLAT). 
 
Kjo broshurë informative përshkruan NYSESLAT dhe se si ai mat ecurinë e nxënësve që mësojnë anglisht. 
Nga kjo broshurë, prindërit do të mësojnë edhe se çfarë duhet të bëjnë të ndihmojnë nxënësit të përballen me 
sfidat e NYSESLAT. 
 
Pse është NYSESLAT? 
 
Ligji për Arsimin i shtetit të Nju Jorkut 3204 si dhe Ligji Federal NCLB kërkojnë që të gjithë nxënësit e 
anglishtes nga parashkollorja e deri në klasën e 12 duhet të vlerësohen çdo vit për të matur dijet e tyre në 
anglisht në dëgjim, lexim dhe shkrim dhe të ndjekin progresin e tyre vjetor drejt përvetësimit. NYSESLAT i 
ndihmon shkollat të përcaktojnë se në cilat standarde duhet të përqendrohen me qëllim që nxënësit e anglishtes 
të përvetësojnë plotësisht aftësitë e gjuhës që do t’i përgatisin për suksesin gjatë orës së mësimit. 
 
Kur do të kryhet provimi? 
 
NYSESLAT përbëhet nga katër nën teste të ndryshme: dëgjimi, të folurit, le shkrimi. Nën testi i pjesës së të 
folurit do të kryhet më 14 prill -16 maj. Dëgjimi, Leximi dhe shkrimi do të jepen 5 maj - 16 maj 2008. 
Shkolla e fëmijës suaj do të përcaktojë ditët brenda këtij afati kohor se kur do të jepen këto nën teste. 
 
Çfarë lloj përgjigjesh do t’u kërkohet të japin nxënësit? 
 
Nxënësve do t’u kërkohet të japin përgjigje për katër lloj pyetjesh të ndryshme - zgjedhje përgjigjesh, përgjigje 
e shkurtër me shkrim, përgjigje e gjatë me shkrim dhe përgjigje me gojë. Tabela e mëposhtme tregon llojet e 
ndryshme të pyetjeve në çdo pjesë të provimit. 
 

Pjesët e 
provimit Tipat e pyetjeve 

 Zgjedhje 
përgjigjesh 

Përgjigje e 
shkurtër me 

shkrim 

Përgjigje e gjatë 
me shkrim Përgjigje me gojë

Dëgjim     

Të folur     

Lexim     

Shkrim     
 
Si do ta marrim vesh se NYSESLAT mat arritjet e nxënësit në standard të lartë? 
 
Çdo pyetje rishikohet me rigorozitet nga disa edukatorë. Vetëm ato pyetje që gjykohet se janë të një cilësie të 
pranueshme aprovohen për t’u futur në provim. Komiteti i edukatorëve rishikon gjithashtu edhe pyetjet e 
provimit për t’u siguruar se ato janë të drejta për të gjithë nxënësit që vijnë në shkollat e Nju Jorkut nga e 
gjithë bota, si dhe nga zona të ndryshme brenda shtetit. 

Pyetjet e provimit janë provuar edhe në klasë me nxënësit që mësojnë anglisht për t’u siguruar se udhëzimet 
janë të qarta dhe të lehta për t’u ndjekur, se provimet janë interesante për nxënësit dhe janë tregues i shëndoshë 
për arritjet e nxënësve. Nëpërmjet këtij procesi, produkti përfundimtar – që përfshin pyetjet, udhëzimet dhe 
dizenjot – është provuar se pëlqehet nga përdoruesit, si nga nxënësit ashtu dhe nga mësuesit. Megjithëse 
provimet janë sfiduese për nxënësit, pyetjet, grafikët dhe tregimet i angazhojnë nxënësit dhe reflektojnë llojet e 
aktiviteteve në të cilat ata angazhohen përditë.  Prindërit mund të jenë të sigurt se provimet do të masin aftësitë 
e të nxënit të çdo nxënësi në veçanti dhe dijet e tij në gjuhën angleze. 
 
Kusht do të verë pikët në provim? 
 
NYSESLAT është ndarë në pikë nga mësuesit e shtetit të Nju Jorkut të cilët marrin trainime speciale në 
mënyrën se si venë pikët për përgjigjet e nxënësve me shkrim dhe me gojë. 
 
Si e mat NYSESLAT nëse nxënësit po përparojnë drejt përvetësimit të gjuhës angleze? 
 
Meqenëse rezultatet e provimit u japin nxënësve, mësuesve dhe prindërve një raport objektiv të pikave të forta 
dhe të dobëta të nxënësve në gjuhën angleze në dëgjim, të folur, lexim dhe shkrim, NYSESLAT do të 
ndihmojë për të përcaktuar nëse nxënësit po përparojnë si duhet për përvetësimin e gjuhës angleze. Rezultatet e 
provimit do të ndihmojnë shkollat të fokusohen në mënyrat për të përmirësuar mësimdhënien me qëllim që 
nxënësit që mësojnë anglisht të bëhen të zot në anglisht. 
 
Si mund të ndihmojnë prindërit nxënësit? 
 
Edukatorët e shtetit të Nju Jorkut i këshillojnë prindërit t’u tregojnë fëmijëve të tyre se sa rëndësi ka arsimi për 
ta duke u shkuar vizitë në klasë dhe duke u takuar me mësuesit sa herë të kenë mundësi. Edukatorët e dinë se 
sa rëndësi ka mbështetja e prindit që të mësojnë fëmijët. Kërkimet kanë treguar gjithashtu se prindërit kanë 
influencë. Ashtu sikurse raportohet edhe në gazetën Knight-Ridder Newspaper “Fëmijët prindërit e të cilëve 
angazhohen – jo vetëm në shtëpi, por edhe në shkollë – kanë për tendencë të arrijnë rezultate më të larta në 
provime, pjesëmarrje më të mirë, qëndrojnë në shkollë më gjatë dhe të ndjekin shkollën e lartë.” Vlera që i jep 
familja edukimit bën ndryshimin midis performancës së ulët dhe të lartë. Prandaj, prindërit inkurajohen të 
angazhohen rregullisht në komunikim me shkollat për progresin e fëmijëve të tyre. 
 
Ka edhe disa gjëra të tjera që prindërit mund të bëjnë për të ndihmuar që të përgatiten nxënësit për 
NYSESLAT. Prindërit duhet të përkujdesen që fëmijët të flenë si duhet dhe të hanë ushqim të balancuar 
përpara se të shkojnë në provim. Prindërit mund të ndihmojnë edhe performancën e nxënësve duke i qetësuar 
ata për provimin. Sigurimi nga ana e prindërve për provimin ka një ndikim pozitiv në rezultatet e fëmijës në 
provim. Prindërit duhet të lexojnë dhe përsërisin me fëmijët të gjithë informacionin që marrin në lidhje me 
eksperiencat e provimit. Prindërit duhet t’i nxisin nxënësit të bëjnë më të mirën, duku ju kujtuar se nuk pritet 
prej tyre të dinë përgjigjet për të gjitha pyetjet. Disa pyetje mund të duken të vështira, por nxënësit duhet të 
përpiqen të japin sa mundin. 
 
Modele më shembujt e tipave të pyetjeve të NYSESLAT sigurohen në faqen në internet të Drejtorisë Arsimore 
të shtetit të Nju Jorkut në http://emsc.nysed.gov/osa/nyseslat/samplers.htm. Prindërit inkurajohen të 
shikojnë këto modele së bashku me fëmijët përpara se ata të japin provimin. 
 
Shkollat e shtetit të Nju Jorkut i ftojnë prindërit të luajnë një rol aktiv në edukimin e fëmijëve të tyre. 


